
 

 

Radno vrijeme Suda Bosne i Hercegovine je od 

8.00 do 16.00 sati od ponedjeljka do petka 

kada sva punoljetna lica mogu ući u zgradu 

Suda bez potrebe za prethodnom najavom. 

Sa ciljem da studenti i drugi posjetioci što 

korisnije provedu vrijeme u Sudu Bosne i 

Hercegovine, omogućene su organizovane 

posjete za grupe. Troškovi za organizovane 

posjete se ne naplaćuju, a predavanja su 

omogućena na službenim jezicima u Bosni i 

Hercegovini i engleskom jeziku. 

 
 
Obrazac zahtjeva za organizovanu posjetu je 

dostupan na svim službenim jezicima BiH i 

engleskom jeziku, a popunjava se online na 

internet-stranici Suda. 

 
 
 

Nakon što termin vaše posjete bude utvrđen, 

u holu će vas dočekati ljubazno osoblje 

Odjeljenja za informisanje i saradnju sa 

zajednicom Suda BiH, koje će vam poželjeti 

dobrodošlicu te vas povesti u obilazak Suda. U 

jednoj od 9 sudnica, posjetioci će imati priliku 

poslušati predavanja sudija i stručnog sudskog 

osoblja i tom prilikom dobiti informacije o 

historijatu, ulozi, nadležnostima i radu Suda 

Bosne i Hercegovine. Prezentacije se također 

mogu usmjeriti na konkretna pitanja i oblasti, 

što se naglasi prilikom popunjavanja zahtjeva 

za organizovanu posjetu.  

 
Imajući u vidu ljudske kapacitete te prostornu 

ograničenost, edukativne posjete se 

organizuju za grupe od 10 do 50 članova. S 

obzirom na veliki broj suđenja i zauzetost 

sudnica, a u cilju izbjegavanja razočarenja i 

nemogućnosti da se udovolji zahtjevu, 

preporučujemo da zahtjev za organizovanu 

posjetu dostavite najmanje 4 sedmice prije 

datuma planirane posjete Sudu. 

 
 
Pored toga što možete posjetiti sudnicu, 

poslušati predavanje i pogledati snimke sa 

suđenja, Sud će vam omogućiti i da uživo 

pratite pretrese. Raspored suđenja planira se 

na način da se suđenja za koja postoji povećan 

interes javnosti odvijaju u većim sudnicama 

koje mogu primiti veći broj publike. Raspored 

suđenja je unaprijed dostupan na internet-

stranici Suda, kao i na ekranima postavljenim 

u hodnicima koji vode do sudnica. 

 
 



 

 

Korisne informacije i savjeti: 

Ulazak u Kompleks posjetiocima je dozvoljen 

isključivo kroz glavni ulaz – iz Ulice Safeta 

Hadžića. Na ulazu u Kompleks pravosudnih 

institucija proći ćete sigurnosnu provjeru.   

Na ulaznoj kapiji postoje ormarići za 

odlaganje stvari u koje ste dužni odložiti sve 

stvari čije unošenje u zgradu nije dozvoljeno. 

(Strogo je zabranjeno unošenje vatrenog i 

hladnog oružja, municije, eksploziva i lako 

zapaljivih materija, radio i televizijskih 

prijemnika, mobilnih telefona, radiostanica, 

prijenosnih računala, ličnih digitalnih 

organizatora, fotoaparata i sve druge opreme 

za obradu audio i video zapisa ili informacija 

ili za njihovo snimanje ili emitovanje). 

 Prilikom ulaska u zgradu svi posjetioci moraju 

na portirnici predati važeći identifikacijski 

dokument (pasoš, lična karta ili vozačka 

dozvola). 

Posjetioci trebaju obratiti pažnju na kodeks 

odijevanja prilikom posjete Sudu te voditi 

računa da nose obuću i odjeću kojа priliči 

radnom okruženju u pravosudnim 

institucijama.  

 

 

Odjeljenje za informisanje javnosti 

 

Tel:      +387 33 707 165 

+387 33 707 164 

+387 33 707 178 

Fax: +38733707194 

E-mail: pios@sudbih.gov.ba 

 

 

 

 

 

 

 

Kontakt podaci: 

 

Sud Bosne i Hercegovine 

Kraljice Jelene 88 

Sarajevo, 71000 

Bosna i Hercegovina 

+387 33 707 100 

 

www.sudbih.gov.ba 

 

 

 
 

POSJETITE SUD BOSNE I HERCEGOVINE  

 

Akcioni plan 

Suda za provođenje Komunikacijske strategije 

za informisanje javnosti o procesu 

pristupanja BiH Evropskoj uniji 
 

 

 

 

Cilj ovog letka je dati doprinos daljnjem 

dijalogu sa visokoškolskim ustanovama, 

nevladinim organizacijama i drugim 

zainteresovanim stranama, razmjeni znanja i 

dobrih primjera iz prakse, te jačati 

sveukupnu saradnju Suda Bosne i Hercegovine 

sa zajednicom.  
 

 
 


